
Gielddaráđđehus 
 

Áigi 20.01.2025 dmu 13:00 – 15:20 

Oasseváldit 
 
 Namma Doaibma Lassedieđut 
Mielde Väinö Guttorm ságadoalli Mielde 13:00-15:20 
 Kordelin Marjatta lahttu Mielde 13:00-15:20 
 Porsanger Veikko lahttu Mielde 13:00-15:20 
 Rasmussen Riikka lahttu Mielde 13:00-15:20 
 Tapiola Ilmari lahttu Mielde 13:00-15:20 
 Wargh Kirsi-Marja várrelahttu Mielde 13:00-15:20 
 Pohjanrinne Arto Váldostivrra ságadoalli Mielde 13:00-15:20 
 
Eret Vesa Länsman 
 Niittyvuopio-Valle Laura 
 Pirjo Konttinen 
 Guttorm Urho 
 Eemeli Hekkanen 
 Manninen Terttu 
 Holmberg Aslak 
 Ahlakorpi Anni 
 
Eará Päivi Kontio gielddahoavda  
 Länsman Marja beavdegirjedoalli  
 Orti-Berg Riitta dulka  
 
Vuolláičállosat 
 
 
 Väinö Guttorm Marja Länsman 
 ságadoalli beavdegirjedoalli 
 
Gieđahallon áššit 1 - 18 
 
Beavdegirjji dárkkisteapmi Ohcejohka 20.1.2025 
 
 
 Ilmari Tapiola             Kirsi-Marja Wargh      Veikko Porsanger § 15 
  beavdegirjedárkkisteaddji beavdegirjedárkkisteaddji 
beavdegirjedárkkisteaddji 
 
Beavdegirji dollojuvvo albmosis 
 

Gielddadállu, guovddášdoaimmahat 27.01.2025  
 
 
 

  Minna Lukkari 
  almmuhantávvala dikšu

Gielddaráđđehus § 1 20.01.2025 
 

 

 

Čoahkkima lágalašvuohta ja mearridanváldi 
  

Gr 22.01.2024 § 1 
      
 
 

Mearrádusevttohus        Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 

Mearrádus Gávnnahuvvui, ahte čoahkkin lea lágalaččat čoahkkái bovdejuvvon 
ja mearridanválddálaš. 

Gielddaráđđehus § 2 20.01.2025 
 

 

 

Beavdegirjji dárkkisteaddjiid válljen 
  

Gr 20.01.2025 § 2    
      
 

Mearrádusevttohus        Válljet čoahkkimii guokte beavdegirjedárkkisteaddji. 
 

Mearrádus Beavdegirjjidárkkisteaddjin válljejuvvuiga Anni Ahlakorpi ja Kirsi-
Marja Wargh. 

Gielddaráđđehus § 3 20.01.2025 
 

 

 
Čoahkkima bargoortnega dohkkeheapmi 
 
Gr 20.01.2025 § 3    
      
 
Mearrádusevttohus       Gielddaráđđehus dohkkeha áššiid gieđahallanortnega 

čoahkkima áššelisttu mielde. 
 
Mearrádus Čoahkkima bargoortnet dohkkehuvvui áššelisttu mielde. 
  
 

. 

Gielddaráđđehus § 4 20.01.2025 
 

 

 

Dili birra oanehaččat 
  

Gr 20.01.2025 § 4    
      
 
 Gielddahoavda muitala áigeguovdilis áššiid birra oanehaččat. 
 
Mearrádusevttohus Merkejuvvojit diehtun. 

 
Gielddahoavda muitalii áigeguovdilis áššiid birra oanehaččat ná: 

 
Cealkámuš Norgga -ja Suoma gaskasaš dáksejohtolagas, bargon 
ovttas Anára gielddain  
-Oktasaščoahkkin 16.1 buggeluossadili birra geassit 2025 
-Rievssatbivdolohpeevttohus Meahciráđđehus, MH + Eana- ja 
meahccedoalloministeriija, MMM 
-Lapecoi searvan dilli  
-Riikkaviidosaš bálkávuogádatođastus mas bálká vuođđuduvvá eará 
gáibádusdásiid mielde 
-Vejolaš organisašuvdnaođastus , soahpamušat , prošeavttat, 
doaibmagovat, bargoáigečuovvun  
-Oktasašbargosoahpamuš Sámedikkiin, Turku universitehtain ja 
Ohcejoga gielddain, soahpamušvuođđu ráhkaduvvon 15.1 
-Oktasašbargočoahkkin 22.1 Lapin liitto Hannu Takkula ja Heli 
Knutars 
-Lappi 25-gearggusvuođahárjehus 29.1, bargiresurssaid várren 
barggu vuolde 
-Stáhtaministeriija, VM almmolaš hovden 4.2 
-Väylävirasto seminára 7.2 
-Sámediggelága cealkámuš vuođđoláhkaváljagoddái 11.2 
 
Merkejuvvui diehtun. 

Gávpenannejeaddji giddodatluohpadanalmmuhusat ja gieldda ovdaoastinvuoigatvuođa 
geavaheapmi 
  
Gr 20.01.2025 § 5    
      
 
Mearrádusevttohus Gildii leat boahtán 6 st gávpenannejeaddji 

giddodatluohpadanalmmuhusa, listu 
giddodatluohpadanalmmuhusain lea siidomateriálan. 
Giddodatluohpadanalmmuhusat leat oaidninláhkai čoahkkimis. 
 
Ovdaoastinlága mielde ovdaoastinvuoigatvuođa geavahettiin 
mearrádussii ožžot oasti ja vuovdi ohcat nuppástusa ja váidit 
hálddahusriektái.  
 
Gieldda mearrádussii leat geavatkeahttá 
ovdaoastinvuoigatvuođa ii oaččo ohcat nuppástusa váidimiin.  
 
Evttohus: 
 
Gielddaráđđehus merke diehtun gávpenannejeaddjiid 
giddodatluohpadanalmmuhusaid ja mearrida, ahte gielda ii 
geavat ovdaoastinvuoigatvuođa báikkiide, mat gullet gávpái. 

 
 
Mearrádus Evttohus dohkkehuvvui. 

Gielddaráđđehus § 6 20.01.2025 
 

 

 

Váldostivrra 17.12.2024 čoahkkima ollašuhttin 
 
Gr 20.01.2025 § 6    
6/00.02.00/2025    
 
 

Gieldalága mielde gielddaráđđehus fuolaha váldostivrra 
mearrádusaid lágalašvuođa bearráigeahčus. 
 
Jos gielddaráđđehus gávnnaha, ahte váldostivrra mearrádus lea 
dahkkon boastto ortnegis dahje manná váldostivrra doaibmaválddi 
badjel dahje muđui lea lága vuostá, de gielddaráđđehus galgá 
guođđit mearrádusa ollašuhtekeahttá. Ášši galgá dalán máhcahit 
ođđasit váldostivrra gieđahallamii. 
 
Čuovusin váldostivrra čoahkkima áššelistu. Váldostivrra 
mearrádusat leat leamašan oaidninláhkai 3.1.2025. 
 
 

Áššemeannudeaddji Gielddahoavda Päivi Kontio 
 

Mearrádusevttohus        Gielddaráđđehus gávnnaha, ahte váldostivrra mearrádusat leat 
lágalaččat ja ollašuhttingelbbolaččat. Gielddaráđđehus čađaha 
ollašuhttima. 
 

Mearrádus Evttohus dohkkehuvvui. 
 
 
Čuvvosat: 

Čuovus 1. Váldostivrra 17-12-2024 bovdehus 



 
 BEAVDEGIRJI 1/2025   9 
 
Gielddaráđđehus § 7 20.01.2025 
 

 

 

Bušeahta ollašuhttinráva jahkái 2025 
 
Gr 20.01.2025 § 7    
4/02.02.02/2025    
 
 

Váldostivra lea čoahkkimis 17.12.2024 dohkkehan 
bušeahttaárvalusa jahkái 2025 sihke ekonomiijaplánaid jagiide 2026 
- 2027.  
 
Ekonomiijaplánas váldostivra lea dohkkehan gieldda doibmii ja 
ekonomiijai guoski ulbmiliid. Váldostivrra addin iešguđege 
hálddahusgotti guoski nettosupmit eai oaččo doaimmas mannat 
badjel. Jos badjelmannandárbu boahtá, galgá vuoigatvuođa ođđa 
mearreruhtii ohcat bušeahttajagi áigge, ovdal mearreruđa 
geavaheami. Nuppástusain ekonomiijaplánii mearrida váldostivra. 
 

Áššemeannudeaddji Gielddahoavda Päivi Kontio 
 

Mearrádusevttohus Gielddaráđđehus addá hálddahusgottiide bušeahta 
ollašuhttinrávvaga jahkái 2024 čuvvosa mielde. 
 

Mearrádus Evttohus dohkkehuvvui. 
 
 
Čuvvosat: 

Čuovus 2. Bušeahta ollašuhttinráva jahkái 2025 

Gielddaráđđehusa vuollásaš boađusovttadagaid mearreruhtajuohku, rehkegiid vuostáváldin 
ja dohkkeheaddjiid nannen 
 
Gr 20.01.2025 § 8    
5/02.00.00/2025    
 

Hálddahusnjuolggadusa 64 § mielde gielddaráđđehus ja lávdegottit 
dohkkehit bušehttii vuođđuduvvi geavahanplánaid.  
Geavahanplánas doaibmaorgána juohká boađussurggiid 
mearreruđa ja boahtoárvvoštallama boađusovttadagaide. 
Doaibmaorgána nanne maid boađusovttadagaid geavahanplánaid. 
 
Doaibmaorgána meroštallá diŋgonvuoigatvuođa rájáid bušeahta olis. 
Duhtosiid ja rehkegiid dohkkeha boađussuorggi dahje 
boađusovttadaga vástuolmmoš dahje doaibmaorgána sierra 
mearridan olmmoš. 
 
Čoahkkimis lea oaidnin láhkai gielddaráđđehusa vuollásaš 
doaimmaid mearreruhtajuohku gielddaráđđehusa bušeahta mielde.
  
 

 Áššemeannudeaddji      Gielddahoavda Päivi Kontio 
 

Mearrádusevttohus        Gielddaráđđehus nanne gielddaráđđehusa vuollásaš doaimmaid 
mearreruhtajuogu sihke nammada mearreruhtačuovvuma 
vástuolbmuid sihke rehkegiid vuostáváldiid ja dohkkeheaddjiid. 
 

Mearrádus Evttohus dohkkehuvvui. 

Omago oktasašgeavahanbiila hadden 
 

Gr 02.12.2024 § 159  
  
 

Ohcejoga gielddas lea dárbu gávdnat ođđa vugiid ekonomiija 
balanseremii, muhto seammás ferte bastit ovdánit ja ođasmahttit 
doaibmamálliid. Gielddas eai leat leamaš fállun bargiide bargoaddi 
beales biillat ja dat lea máŋgii šaddan easttan ođđa bargi 
rekryteremii gildii dahje gieldda bargái čađahit sutnje gullevaš 
barggu dalle go iežas biila lea fuolahusas dahje muđui eret anus. 
 
Gielddas ii leat gieldaguovddážiid gaskkas joavkojohtolat ja 
siskkáldas bargomátkejohtolat gáibida álo iežas biilla geavaheami. 
GVBES:s meroštallon kilomehterbuhtadusat eai goit govčča biilla 
árvvuluoitima, fuolahusaid dahje eará goluid, mat iežas biilla 
geavaheamis bargái šaddet. Jagis 2023 gieldda bargit vudje virge- 
dahje virgedoaimmahanmátkkiid oktiibuot 82 129 km, main buhtadus 
50 785,11 Euro. 
 
Nuorta-Lappi gieldaovttastumis leamašan pilohttaiskkadallama 
vuolde Virtapailakka-Sisäinen saavutettavuus 365 projeavtta olis 
OMAGO-oktasašgeavahanbiila. Biilla geavaheapmi vuođđuduvvá 
soahpamuššii, man vuođul gieldda bargit sáhttet geavahit biilla 
bargovuodjimiidda virgeáigge dahje sierra soahpamuša mielde 0,20 
Euro km máksobearramiin, go iežas biilla geavaheamis buhtadus 
bargái lea 0, 57 Euro. Lassin eará áiggiin, goas biila ii leat gieldda 
bargiid geavahusas, biilla sáhttet buhtadusa vuostá geavahit 
gieldalaččat, mátkkošteaddjit ja earát, geat biilla dárbbašit. Biila 
várrejuvvo applikašuvnnain. Soahpamuššii gullet biilla fuolahus, 
čorgen, geaidnodorvu 24/7, je. 
 
OMAGO prinsihpa mielde gildii buhttejuvvo 30 % 
priváhtageavahemiid máksin geavahanmávssuin ja buhtadus 
geahpeduvvo mánotbaimávssus. 
 
Ovdamearka. luoitin 
13 500 km x 0,57=7 695 Euro iežas biillain 
13 500 km x 0,20 = 2 700 € Omago 
30 000 km x 0,57 = 17 100 Euro iežas biillain 
30 500 km x 0,20 = 2 700 € Omago 
 
Biilla oppalašgolut jagis: 12 065 Euro árvalusain mas biila ii leat 
geavahuvvon veháge priváhtavuodjimii. Lassin biilla 
doaimmahanmáksu 1000 Euro. 
Nuorta-Lappi gieldaovttastumi geavahanvásáhusat 
oktasašgeavahanbiilii ledje positiivvalaččat ja dorjot hárvvet 
ássojuvvon gielddaid vejolašvuođa váldit atnui 

oktasašgeavahanbiilla, vai turisttaide ja gielddaolbmuide livččii álkit 
lihkadit gieldda guovllus buot joavkkuid vuhtiiváldimiin. 
 
 

Áššemeannudeaddji Gielddahoavda Päivi Kontio 
 

Mearrádusevttohus Gielddaráđđehus dohkkeha evttohusa OMAGO 
oktasašgeavahanbiilla háhkamis Ohcejoga gildii 12 mb 
pilohttaáigodahkii 1.1.-31.12.2025. Oktasašgeavahanbiilla golut 
gokčojuvvojit bušeahttaárvalussii várrejuvvon mátkegoluid mielde. 
 

Mearrádus Evttohus dohkkehuvvui. 
 
 

Gr 20.01.2025 § 9    
88/02.08.00/2024    
 

Gielddaráđđehus lea dohkkehan Omago oktasašgeavahanbiila 
háhkama Ohcejoga gildii Gr 02.12.2024 § 159. 
 
Oktasašgeavahanbiilla sáhttá geavahit priváhtavuodjimii bargoáiggi 
olggobealde ja nu gielddaolbmot go turisttat sáhttet láigohit biilla 
iežaset geavahussii sierra applikašuvnna bokte. OMAGO prinsihpa 
mielde gildii buhttejuvvo 30 % priváhtageavahemiid máksin 
geavahanmávssuin ja buhtadus geahpeduvvo mánotbaimávssus. 
  
 

Áššemeannudeaddji Gielddahoavda Päivi Kontio 
 

Mearrádusevttohus Ohcejoga gielda mearrida priváhtageavaheami láigohattiin ná: 
-jándor 60 € + boaldámušgolut 
-diibmohaddi 8 € + boaldámušgolut 
 

Mearrádus Evttohus dohkkehuvvui. 

Gieldda- ja guovlluválggaid válgabeaivvi jienastanbáikkit 
 
Gr 20.01.2025 § 10    
115/00.00.00.00/2024    
 

Gielddaráđđehus galgá áiggil mearridit jienastanguovlluid 
válgabeaivvi jienastanbáikkiid. Jienastanguovlojuohku ii leat 
rievdaduvvon ovddit válggaid maŋŋá, gielda lea nappo juhkkon 
golmma jienastanguvlui. 
 

Áššemeannudeaddji Gielddahoavda Päivi Kontio 
 

Mearrádusevttohus Gielddaráđđehus mearrida, ahte jagi 2025 válggaid válgabeaivvi 
jienastanbáikkit leat ovddit válggaid láhkai čuovvovaččat:   
 
Jienastanguovlu 002 Vuovdaguoika 
 Gáregasnjárga máŋggadoaimmadállu  
99950 Gáregasnjárga  
 
Jienastanguovlu 003 Girkosiida    Váldojienastanguovlu  
Gielddadállu Luossa 1 a  
99980 Ohcejohka 
 
Jienastanguovlu 004 Njuorggán  
Njuorggáma máŋggadoaimmadállu  
99990 Njuorggán   
 
Ohcejoga  gieldda guovddášválgalávdegotti oktavuođadieđut leat:   
 
Ohcejoga gieldda guovddášválgalávdegoddi Uksačujuhus
 Boastačujuhus 
Gielddadállu                PL 41  
Luossa 1 a  99981 Ohcejohka 
99980 Ohcejohka 
tel. 040-188 6 111 
 

Mearrádus Evttohus dohkkehuvvui. 

Gieldda- ja guovlluválggaid ovdajienastanbáikkiid meari, báikkiid ja rabasáiggiid 
mearrideapmi 
 
Gr 20.01.2025 § 11    
116/00.00.00.00/2024    
 

Gieldda- ja guovlluválggaid ovdajienastanbáikkiid meari, báikkiid ja 
rabasáiggiid mearrideapmi 
 
Gielddat, main eai leat poastakantuvrrat, sáhttet ordnet 
ovdajienasteami iežaset doaimmahagain ja eará doaibmabáikkiin, 
mat leat ovdamearkka dihte gielddadállu, girjerádju, skuvllat ja 
oktasašbálvalanbáikkit, dahje nu, ahte dat háhket bálvalusa eará 
luohtehahtti oassebealis. 
 
Guovllu- ja gielddaválggaid ovdajienasteapmi doaimmahuvvo 2.-
8.4.2025 árgabeivviid dmu 8.00-20.00 ja lávvardagaid ja 
sotnabeivviid dmu 10.00-16.00.  Válgalága mielde gielddaráđđehus 
mearrida ovdajienasteami ollašuhttimis. 
 

Áššemeannudeaddji Gielddahoavda Päivi Kontio 
 

Mearrádusevttohus Gielddaráđđehus mearrida, ahte ovdajienastanbáikkit leat gielddas 
golbma ja dat leat rabas čuovvovaš láhkai: 
 
Gielddadállu 
Váldostivrasále  
99980 Ohcejohka  
tel. 040 188 6 111  
2.4.2025 dmu 12.00-17.00   
8.4.2025 dmu 10.00-14.00 
 
Gáregasnjárgga máŋggadoaimmadállu 
Máŋggadoaimmadállu  
99950 Gáregasnjárga  
tel. 040 188 6 111  
4.4.2025 dmu 15.00-19.00   
5.4.2025 dmu 10.00-14.00    
 
Njuorggáma máŋggadoaimmadállu 
Máŋggadoaimmasadji  
99990 Njuorggán  
tel. 040 188 6 111  
7.4.2025 dmu 15.00-19.00    
 
Ovdajienasteapmi lágádusas sihke ruoktojienasteapmi 
doaimmahuvvo sierra almmuhuvvon áigge. 

Mearrádus Evttohus dohkkehuvvui. 

Válgalávdegottiid ja -doaibmagotti lahtuid nammadeapmi jahkái 2025 
 
Gr 20.01.2025 § 12    
117/00.00.00.00/2024    
 

Gielddaráđđehus galgá buriin áiggiin ovdal válggaid ásahit 
iešguđege jienastanguovllu várás válgalávdegotti. Válgalávdegoddái 
gullet ságadoalli, várreságadoalli ja golbma aitosaš lahtu ja maid 
doarvái várrelahtut, geat goittotge galget leat unnimustá golmmas. 
 
Válgadoaibmagoddái galgá nammadit ságadoalli, várreságadoalli ja 
ovtta aitosaš lahtu ja doarvái várrelahtuid, geat goittotge galget leat 
unnimustá golmmas. 
 
Evttohas ii sáhte leat válgalávdegotti lahttu dahje várrelahttu. 
Válgalávdegotti doaibmamii eai gustojuvvo hálddahuslága 
easttalašvuođanjuolggadusat. 
 
Válgadoaibmagotti lahttun dahje várrelahttun ii sáhte leat evttohas, 
su guoibmi, su mánát, oappát dahje vieljat dahje su vánhemat. 
Válgalávdegotti doaibmamii eai gustojuvvo hálddahuslága 
easttalašvuođanjuolggadusat. 
 
Jagi 2024 doaimmahuvvon válggaid válgalávdegottiid ja -
doaibmagotti lahtut ledje nammaduvvon čuovvovaš láhkai: 
 
Vuovdaguoikka válgalávdegoddi:  Ságadoalli Riitta Orti-Berg, 
várreságadoalli Jorma Olavi Nuorgam ja lahtut Suvi Somby-Rasmus, 
Tarmo Pieski ja Niilo J. Rasmus ja várrelahtut Antti Piera Valle, 
Hansa Rasmus, Marjo Leed, Laura Heikurainen ja Jani Guttorm 
(Nuvvos). 
 
Girkosiidda válgalávdegoddi: Ságadoalli Marketta Vuolab, 
várreságadoalli Anne Forsell ja lahtut Minna Saastamoinen ja Torkell 
Rasmussen ja Lasse Jansson ja várrelahtut Liisa Valle, Juhani 
Harjunharja, Erkki Malin, Leena Aikio ja Armas Nuorgam. 
 
Njuorggáma válgalávdegoddi:  Ságadoalli Matti Junttila, 
várreságadoalli Johannes I. Halonen ja lahtut Aslat Jon Länsman, 
Titta Länsman ja Olavi Guttorm ja várrelahtut Mirjam Kinnunen, Miia 
Koistinen, Esa Simonen, Lasse Johansen ja Pekka Länsman. 
 
Válgadoaibmagoddi: Ságadoalli Oiva Guttorm, várreságadoalli Erkki 
Malin ja lahttu Katriina Halonen ja várrelahtut Rita Nurmenrinta, Arto 
Ahlakorpi, Markku Siitonen, Lasse Kunttu ja Anniina Sujala. 

 
 

Áššemeannudeaddji Gielddahoavda Päivi Kontio 

Gielddaráđđehus § 12 20.01.2025 
 

 

Mearrádusevttohus        Gielddaráđđehus nammada válgalávdegottiid ja -doaibmagotti 
lahtuid jahkái 2025. 
 

Mearrádus Gielddaráđđehus mearridii sirdit ášši gieđahallama 17.2.2025 
čoahkkimii. 

Eallinfápmo- ja teknihkalaš 
lávdegoddi 

§ 119 03.12.2024 

Gielddaráđđehus § 13 20.01.2025 
 

 

 

Lassemearreruhta johtolatluottaid ortnegisdoallamii 
 

ealteknlg 03.12.2024 § 119    
  
 

Miessipolku-geidnui leat ođasmahtton geaidnorumbu ja 
njamihangáivvo. Lassin Ohcejoga boares ruskabáikki guovllu leat 
gártan birasdárkkisteaddji ávžžuhusa mielde čorget. Ee. dát golut 
sihke johtingeainnuide háhkkojuvvon Stuorrageađggevári 
oahpistangalba oktan dárbašiiguin leat leamaš golut, maidda ii lean 
bušeahttaárvalusas várrejuvvon ruhta. 
 

Áššemeannudeaddji Giddodathoavda 
 

Mearrádusevttohus Lávdegoddi ohcá ovddabealde máinnašuvvon ákkaid vuođul 
gielddaráđđehusas ja ain váldostivrras lassemearreruđa 13.000 euro 
gollobáikki 1715000001, Lihkadan- ja olgoguovllut kontui 439012 
guovlluid huksen- ja ortnegisdoallanbálvalusat. 
 

Mearrádus Dohkkehuvvui evttohusa mielde. 
 
 

Gr 20.01.2025 § 13    
77/02.02.02/2024    
 

 

Áššemeannudeaddji Gielddahoavda Päivi Kontio 
 

Mearrádusevttohus Gielddaráđđehus dohkkeha ja evttoha ain váldostivrii dohkkeheami 
várás lassemearreruđa 13.000 euro gollobáikki 1715000001, 
Lihkadan- ja olgoguovllut kontui 439012 guovlluid huksen- ja 
ortnegisdoallanbálvalusat. 
 

Mearrádus Evttohus dohkkehuvvui. 

Eallinfápmo- ja teknihkalaš 
lávdegoddi 

§ 117 03.12.2024 

Gielddaráđđehus § 14 20.01.2025 
 

 

 

Lassemearreruhta ealáhusdoaibma ICT-golut 
 

ealteknlg 03.12.2024 § 117    
  
 
 

Válmmaštalli Eallinfápmohoavda Tanja Lepistö 
 Ealáhusčálli Länsman Juhán 

 

Guovddášhálddahus lea beaividan Diehto- ja gulahallanteknihka, 
ICT-prográmmaid jagis 2024: Dynasty 10, diehto- ja 
áššehálddašanprográmma ja Opiferus, ruhtadoaluplánen 
prográmma. Háhkamiid golut eai leat váldon vuhtii jagi 2024 
bušeahttagieđahallamis. Prográmmaid golut leat juhkkojuvvon buot 
hálddahusgottiide. 
 

Áššemeannudeaddji Eallinfápmohoavda Lepistö Tanja 
 

Mearrádusevttohus Eallinfápmo- ja teknihkalaš lávdegoddi evttoha gielddaráđđehussii ja 
ain váldostivrii dohkkeheami várás lassemearreruđa 8 670 euro 
goasttádusbáikái 1712000001 ealáhusdoaibma, kontui 434201 ICT-
bálvalusat. 
 

Mearrádus Dohkkehuvvui evttohusa mielde. 
 
 

Gr 20.01.2025 § 14    
95/02.02.00/2024    
 

 

Áššemeannudeaddji Gielddahoavda Päivi Kontio 
 

Mearrádusevttohus Gielddaráđđehus dohkkeha ja evttoha ain váldostivrii dohkkeheami 
vrás lassemearreruđa 8 670 euro goasttádusbáikái 1712000001 
ealáhusdoaibma, kontui 434201 ICT-bálvalusat. 
 

Mearrádus Evttohus dohkkehuvvui. 

Gielddaráđđehus § 15 20.01.2025 
 

 

 

Tontte oastinfálaldat, Uula Tapiola 
 
7/10.00.02.00/2025    
Gr 08.06.2022 § 125                

 
Uula Tapiola lea 24.5.2022 doaimmahan Ohcejoga gildii 
oastinfálaldaga tonttes, mii lea Ohcejoga girkosiidda sajádatlávva 
guovllus goartilis AL-1, 4, tonte nr 2. Tonte lea huksemeahttun. 
Váldostivra lea nannen gv. lávvamerkejuvvon tonttiid vuovdinhaddin 
40,00 euro/huksenvuoigatvuođanjealjehasmehter, tontte sturrodat 
lea s. 2803 m2. Huksenvuoigatvuohta tonttes lea 500 
geardenjealjehasa, nappo gávpehaddin šaddá 20 000 euro. 
 
Vuovdinmearrádus sisttisdoallá huksengeatnegasvuođa. 
 
Gielddaráđđehus lea mearridanválddálaš áššis. 
 
Válmmaštalai: huksendárkkisteaddji. 
 
Evttohus: 
 
Gielddaráđđehus mearrida vuovdit tontte ohccái gávpehattiin  
20 000 euro, ohcamuša mielde. Gielddaráđđehus fápmuda 
gielddahoavdda vuolláičállit gávpegirjji.  
 
Mearrádus:  
 
Evttohus dohkkehuvvui. 
 
 

Gr 20.1.2025 
77/10.00.02.00/2025 

 
Gávpi lea máhcahuvvon gieđahallamii hálddahuslága 50 § iešvuigen 
prosessii (Gr 27.5.2024 §100). 
Váldostivra § 48 30.09.2024 nannen tontehaddemearrideami mielde 
tontte haddi mearrašuvvá (AR, AL): 40 €/k-m2 mielde ja gávpehaddi 
lea 20 000 €. 
 
Vuovdinmearrádus sisttisdoallá huksengeatnegasvuođa. 
 
Gielddaráđđehus lea mearridanválddálaš áššis. 
 
 

Áššemeannudeaddji Gielddahoavda Päivi Kontio 
 

Mearrádusevttohus Gielddaráđđehus mearrida vuovdit tontte ohccái 20 000 euro 
gávpehattiin, ohcamuša mielde. Gielddaráđđehus fápmuda 
gielddahoavdda vuolláičállit gávpegirjji. 

Gielddaráđđehus § 15 20.01.2025 
 

 

 
Mearrádus Ilmari Tapiola almmuhii iežas easttalažžan gieđahallat ášši. 

Mearrádus beavdegirjái, ahte Ilmari Tapiola ii oassálastán dán 
paragráfa gieđahallamii iige mearrádusdahkamii. Merkejuvvui 
beavdegirjái, ahte Ilmari Tapiola sajis nubbin 
beavdegirjedárkkisteaddjin lei Veikko Porsanger. 
 
Evttohus dohkkehuvvui. 

Gielddaráđđehus § 16 20.01.2025 
 

 

Doaibmaorgánaid mearrádusat 
  

Gr 20.01.2025 § 16    
      

Lávdegottiid beavdegirjjit galget doaimmahuvvot gielddahovdii 
njealji beaivvi geažes beavdegirjji dárkkisteamis. 
Gielddaráđđehusas lea váldinvuoigatvuohta lávdegottiid, iežas 
juhkosa ja vuollásaš stivrra ja virgehálddašeaddji 
mearrádusaide. Váldinmearrádusa sáhttá dahkat 
gielddaráđđehus dahje dan ságadoalli, gielddahoavda dahje 
stivrennjuolggadusas mearriduvvon virgehálddašeaddji. 
Váldinvuoigatvuođa galgá geavahit maŋimustá 
njulgengáibádusáiggi siste. Geavatlaččat gielddahoavda 
dárkkista lávdegottiid mearrádusaid. Go gielddaráđđehus váldá 
beali váldinvuoigatvuođa geavaheapmái, merkejuvvojit dasa 
doaimmahuvvon beavdegirjjit diehtun ja seammás 
mearriduvvo, ahte váldinvuoigatvuohta ii geavahuvvo 
beavdegirjjiid sisdollui gullevaš áššiin. Beavdegirjjiid kopiijat eai 
laktojuvvo gielddaráđđehusa beavdegirjái, muhto dat galget 
leat lahtuid geavaheamis gielddaráđđehusa čoahkkimiin. 
 
Čuovvovaš doaibmaorgánaid beavdegirjjit leat oaidnin láhkai 
čoahkkinbáikkis: Eallinfápmo- ja teknihkalaš lávdegoddi 
3.12.2024 ja Čuvgehuslávdegoddi 15.1.2025. 

 
Mearrádusevttohus Gielddaráđđehus merke diehtun doaibmaorgánaid 

mearrádusaid ja gávnnaha, ahte GieldaL 51 § 
váldinvuoigatvuohta ii leat geavahuvvon. 
 

Mearrádus Evttohus dohkkehuvvui. 

Gielddaráđđehus § 17 20.01.2025 
 

 

 

Ruhtadili birra oanehaččat 
 

Gr 20.01.2025 § 17    
      
 
Mearrádusevttohus Gullat oanehaččat ruhtadili birra. 
 
 
Mearrádus Merkejuvvojedje diehtun. 

Gielddaráđđehus § 18 20.01.2025 
 

 

Áššit diehtun 

  

Gr 20.01.2025 § 18    
      
 
Mearrádusevttohus Gielddaráđđehus merke diehtun čuovvovaš áššebáhpáriid: 
 
Lappi Ely-guovddáš -Mearrádus; Ganešstobu poastastobu, ovddeš stálle ja 

šiljobirrasa huksensuodjalanmearrádus, Ohcejohka 
 
Lappi lihttu Stivra 2.12.2024 beavdegirji 
 
Bargo- ja ealáhusministeriija 

-  Háválašbuhtadus gielddaide BE -bálvalus -ođastusa 
nuppástusgoluid gokčamii 

 
Mearrádus Merkejuvvui diehtun. 

Nuppástusohcanráva guoská paragráfaid: § 1, § 2, § 3, § 4, § 6, § 7, § 13 § 14 § 16 § 17 § 18 

 

NUPPÁSTUSOHCANGIELDU 
 

Dán mearrádusas ii oaččo dahkat vuigengáibádusa iige gielddaváidaga, dasgo 

mearrádus guoská 

•  gieldalága 136 § mielde dušše válmmaštallama dahje ollašuhttima 

•  bargo- dahje virgeeaktosoahpamuša dulkoma, heiveheami 

•  bargojođihan- ja bearráigeahččanvuoigatvuođa geavaheami 

Nuppástusohcanráva guoská paragráfaid: § 5, § 8, § 9, § 10 § 11 § 12 § 15 

 

VUIGENGÁIBÁDUSRÁVVAGAT 
 

Dán mearrádussii duhtameahttun olmmoš sáhttá dahkat čálalaš 
vuigengáibádusa. Mearrádussii ii oaččo ohcat nuppástusa 
duopmostullui váidimiin. 

 

Vuigengáibádusvuoigatvuohta 
Vuigengáibádusa oažžu dahkat: 

 

• dat, geasa mearrádus lea čujuhuvvon dahje gean vuoigatvuhtii, 
geatnegasvuhtii dahje ovdui mearrádus njuolga váikkuha 
(áššáiosolaš), ja lassin 

 

• gieldda lahttu. 
 

Vuigengáibádusáigi 
Vuigengáibádusa galgá dahkat 30 beaivve geažes das, go lea ožžon 
mearrádusa diehtun. 
 
Vuigengáibádusa galgá doaimmahit Ohcejoga gieldda 
registrerenkantuvrii mearreáiggi maŋimuš beaivve ovdal, go 
registrerenkantuvra giddejuvvo.  

 
Gehččojuvvo, ahte áššáiosolaš lea ožžon mearrádusas dieđu, jos ii 
eará čájehuvvo, čieža (7) beaivve geažes das, go mearrádusa 
guoskevaš beavdegirjeválddus lea sáddejuvvon  Go geavahuvvo 
dábálaš elektrovnnalaš diehtunaddin, de gehččojuvvo, ahte áššáiosolaš 
lea ožžon mearrádusas dieđu, jos ii eará čájehuvvo, goalmmát beaivve 
dieđu sáddemis.  
 
Gehččojuvvo, ahte gieldda lahttu lea ožžon mearrádusas dieđu čieža 
beaivve geažes das, go beavdegirji lea leamašan oaidninláhkai 
almmolaš diehtofierpmis.  

 
Diehtunoažžunbeaivi ii rehkenastojuvvo vuigengáibádusáigái. Jos 
njulgengáibádusáiggi maŋimuš beaivi lea iehčanasvuođabeaivi, 
válborbeaivi, juovla- dahje jonssotruohtta dahje árgalávvardat, de 
njulgengáibádusa oažžu doaimmahit vuosttas árgabeaivve dan maŋŋá. 
 

Vuigengáibáduseiseváldi 
Eiseváldi, geasa vuigengáibádus dahkkojuvvo, lea Ohcejoga Ohcejoga 
gielddaráđđehus  
 
Registrerenkantuvrra oktavuohtadieđut: 
 
Boastačujuhus: PL 41, 99981 OHCEJOHKA 
Uksačujuhus: Luossa 1 a 99980 Ohcejohka 
E-boasta: kunnanvirasto@utsjoki.fi 
Telefonnummir  +358 40 188 6111  
 
Registrerenkantuvra lea rabas vuossárggas bearjadahkii dmu 9.00 - 
15.00. 

Vuigengáibádusa hápmi ja sisdoallu 
 

Vuigengáibádusa galgá dahkat čálalaččat. Maiddái elektrovnnalaš 
áššegirji deavdá čálalaš hámi gáibádusa. 

 
Vuigengáibádusas galgá almmuhit: 

 

• mearrádusa, masa ohcá vuigema 

• mainna lágiin mearrádusa galgá vuiget 

• maiguin ákkaiguin gáibida vuigema. 
 

Vuigengáibádusas galgá lassin almmuhit dahkki nama, ruovttugieldda, 
boastačujuhusa ja telefonnummira.  
 
Jos vuigengáibádusmearrádusa sáhttá addit diehtun elektrovnnalaš 
diehtun, de bivdit almmuhit oktavuohtadiehtun maiddái e-
boastačujuhusa. 
 

Beavdegirji 
 

Mearrádusa guoskevaš beavdegirjji váldosiid ja mildosiid sáhttá bivdit 
Ohcejoga gieldda registrerenkantuvrras. 
 
Beavdegirji lea 27.1.2025 dolvojuvvon oaidninláhkai almmolaš 
diehtofierbmái čujuhussii www.utsjoki.fi. 
 


